
ĠUSTIFIKAZZJONI QASIRA

Il-Ftehim ta' Sħubija dwar is-Sajd Sostenibbli (minn hawn 'il quddiem "il-Ftehim ta' Sħubija") 
bejn l-Unjoni Ewropea u l-Gvern tal-Gżejjer Cook ġie ffirmat fit-3 ta' Mejju 2016 u fl-
14 ta' Mejju 2016 rispettivament, u beda japplika proviżorjament fl-14 ta' Mejju 2016 għal 
durata ta' tmien snin. Il-Ftehim jiġġedded b'mod taċitu u għadu fis-seħħ. L-ewwel Protokoll ta' 
erba' snin dwar l-implimentazzjoni tal-SFPA beda japplika proviżorjament fl-
14 ta' Ottubru 2016 u skada fit-13 ta' Ottubru 2020. Kemm il-Ftehim kif ukoll il-Protokoll 
daħlu fis-seħħ fl-10 ta' Mejju 2017. 

Il-Protokoll attwali1 li jistabbilixxi l-opportunitajiet tas-sajd u l-kontribuzzjoni finanzjarja 
previsti fil-Ftehim ta' Sħubija ġie estiż għal sena permezz ta' ftehim fil-forma ta' skambju ta' 
ittri ffirmat fl-14 ta' Novembru 2020. Konsegwentement, il-Protokoll attwali skada fit-
13 ta' Novembru 2021. 

Il-Protokoll il-ġdid ġie inizjalat min-negozjaturi fit-28 ta' Lulju 2021. Ikopri perjodu ta' tliet 
snin mid-data tal-applikazzjoni proviżorja tiegħu kif stabbilita fl-Artikolu 11 tiegħu, li hija d-
data meta ġie ffirmat miż-żewġ partijiet.

Il-Protokoll għandu l-għan li jagħti opportunitajiet tas-sajd lill-bastimenti tal-Unjoni fl-ilmijiet 
tas-sajd tal-Gżejjer Cook f'konformità mal-pariri xjentifiċi u mar-rakkomandazzjonijiet tal-
Kummissjoni għas-Sajd fil-Punent tal-Paċifiku u l-Paċifiku Ċentrali (WCPFC), fil-limiti tal-
kwantità żejda disponibbli. L-għan huwa wkoll li tissaħħaħ il-kooperazzjoni bejn l-Unjoni 
Ewropea u l-Gżejjer Cook, sabiex jinħoloq qafas ta' sħubija għall-iżvilupp ta' politika tas-sajd 
sostenibbli u użu responsabbli tar-riżorsi tas-sajd fiż-żoni tas-sajd tal-Gżejjer Cook, fl-interess 
taż-żewġ partijiet.

Il-Protokoll il-ġdid bejn l-UE u l-Gżejjer Cook jippermetti lill-flotta tal-UE tistad fl-ilmijiet 
tal-Gżejjer Cook għal speċijiet ta' tonn, u jipprevedi għal opportunitajiet ta' sajd kif ġej: 

– erba' bastimenti tas-sajd għat-tonn bit-tartaruni tal-borża, b'aċċess għaż-żona tas-sajd 
tal-Gżejjer Cook għal 100 jum fis-sena; 

– fuq talba, jistgħu jsiru disponibbli 110 ijiem addizzjonali possibbli fis-sena għall-flotta 
tal-UE. 

Il-kontribuzzjoni finanzjarja annwali tal-Unjoni Ewropea hija ta' EUR 700 000, abbażi ta': 

a) ammont annwali għall-aċċess tal-kategoriji previsti fil-Protokoll għar-riżorsi tas-
sajd ta' EUR 350 000 għad-durata tal-Protokoll; 

b) appoġġ għall-iżvilupp tal-politika settorjali tas-sajd tal-Gżejjer Cook ta' 
EUR 350 000 fis-sena, għad-durata tal-Protokoll. Dan l-appoġġ jilħaq l-objettivi tal-
politika nazzjonali tal-Gżejjer Cook b'rabta mal-ġestjoni sostenibbli tar-riżorsi tas-sajd 
marittimi tagħhom għad-durata kollha tal-Protokoll.

1 Il-Protokoll Għall-Implimentazzjoni tal-Ftehim ta' Sħubija dwar is-Sajd Sostenibbli bejn l-Unjoni Ewropea u l-
Gvern tal-Gżejjer Cook (ĠU L 131, 20.05.2016, p. 10).

L-ammont annwali għall-approprjazzjonijiet ta' impenn u ta' pagament huwa stabbilit fil-
proċedura baġitarja annwali, fosthom għal-linja ta' riżerva għall-protokolli li jkunu għadhom 
ma daħlux fis-seħħ fil-bidu tas-sena2.

******

Il-Kumitat għall-Baġits jistieden lill-Kumitat għas-Sajd, bħala l-kumitat responsabbli, biex 
jirrakkomanda l-approvazzjoni tal-abbozz ta' deċiżjoni tal-Kunsill dwar il-konklużjoni, f'isem 
l-Unjoni Ewropea, tal-Protokoll dwar l-implimentazzjoni tal-Ftehim ta' Sħubija dwar is-Sajd 
Sostenibbli bejn l-Unjoni Ewropea u l-Gvern tal-Gżejjer Cook.

2 F'konformità mal-Ftehim interistituzzjonali dwar il-kooperazzjoni f'materji ta' baġit (2013/C 373/01).  

